
Ovaj prilog je pripremljen kao jedno od
uvodnih izlaganja za Okrugli sto na temu
“Civilno drustvo i tri monoteisticke religi-
je”, koji je odrzan u Gracanici februara/velja-
ce 2005. godine u organizaciji Centra za pro-
mociju civilnog drustva - Gradacac i Fondaci-
je Konrad Adenauer - predstavnistvo Saraje-
vo, a u okviru teme “Eticke osnove modernog
drustva”. Izlaganje je zamisljeno i koncipira-
no kao podsticaj za dijalog ucesnika Okruglog
stola, kako onih mladih (pretezno ucenika Gi-
mnazije u Gracanici), tako i onih nesto stari-
jih (predstavnika nevladinih organizacija i
udruZenja gradana, javnih, vjerskih, kultur-
nih i drugih li¢nosti iz Gracanice).

Opce napomene o civilnom drustvu

Svako drustvo i organizovana drustvena
zajednica je istovremeno i slozen kompleks ra-
zli¢itih pojedinac¢nih i grupnih kulturnih, reli-
gijskih, politickih i ekonomskih svjetonazora i
interesa. Naposljetku, svaki pojedinac je manje
ili viSe osobit i razlicit od drugih po svojim in-
teresima i potrebama koje iz njih proizlaze.

U danadnjem drustvu sve vide dobija na
znacaju razumijevanje kompleksnosti razli-
¢itih interesa i identiteta gradana. Oni se nu-
zno ostvaruju kroz slobodu kreiranja vlasti-
tog Zivota, svjetonazora, etike i morala. Prakti-
¢no ispoljavanje jednake slobode i prava sva-
kog gradanina je osnov pravednog i demokrat-
skog drustva.

Velika slozenost pojedina¢nih pogleda na
zivot i drustvo, kao i interesa i potreba, dovo-

di do stvaranja brojnih drustvenih grupa sa za-
jednic¢kim interesima. Na principu slobodnog
udruzivanja gradana i drustvenih grupa, for-
miraju se drustvene organizacije, koje najcesce
zovemo nevladine organizacije.

Slobodno udruzivanje gradana je u funkciji
uskladivanja brojnih razli¢itosti (npr. vjerskih,
etnickih, kulturnih), postizanja vrijednih ja-
vnih ciljeva i unapredenja zajedni¢kog dobra.
Takvo ostvarivanje interesa i ciljeva, kroz slo-
bodno formirane drustvene organizacije, do-
prinosi jacanju pluralistickog drustva i stabil-
ne drustvene kulture (multikulture). Na ovaj
nacin ispoljena i organizovana razli¢itost daje
novu snagu pluralistickom i multikulturnom
drustvu.

Veliki broj dobrovoljno organizovanih dru-
$tvenih grupa (asocijacija, udruzenja), a koji
nisu dio vlasti, u osnovi ¢ine jako civilno drus-
tvo. Civilno drustvo je neka vrsta protuteze
vlastima i bitan je ¢inilac modernog demo-
kratskog drustva. Kako razvijeno civilno drus-
tvo Cesto limitira i koriguje vlast, imamo po-
javu da totalitarni i autoritativni sistemi spre-
¢avaju njegov razvoj. Nasuprot tome, u demo-
kratskim drustvima vlast omogucuje civilnom
drustvu nesmetan razvoj, kao vrlo vaznom
¢iniocu u stvaranju modernog drustva koje
odgovara svim njegovim gradanima.

Neke od navedenih postavki karakteristi-
¢ne su za podrucje Bosne i Hercegovine kao
i Gracanice i njene okoline tokom cijelog za-
dnjeg milenijuma, kroz sve pojedine historij-
ske periode (srednjovjekovni, turski i suvre-
meni). Isticu se sve pozitivne vrijednosti vise-
stoljetnog (pa i milenijumskog) multikultur-
nog i multireligijskog bosanskog drustva.

Multireligijska tradicija u Bosni i
Hercegovini

Iako na teritoriji Bosne i Hercegovine mo-
zemo pratiti vrlo bogato i raznoliko ispoljava-
nje vjerskih pogleda, od najstarijih vremena
(prahistorija, antika, rani srednji vijek), korije-
ni danasnjeg multireligijskog bosanskog drus-
tva se ipak nalaze u periodu razvijenog sre-

dnjeg vijeka. Naime, u doba samostalne sre-
dnjovjekovne bosanske drzave, pod kraljev-
skom dinastijom Kotromanic¢a (tokom XII -
XV stoljeca) i kona¢nim turskim osvajanjem
kompletne Bosne (tokom XV stolje¢a), defini-
tivno je udaren pecat multireligijskoj strukturi
Bosne i Hercegovine. U tom periodu su na na-
vedenim prostoru duboko i trajno zazivjele tri
monoteisticke religije: kr§¢anstvo (kroz katoli-
¢anstvo, pravoslavlje i bosansku crkvu), islam
i jevrejstvo. Sve tri religije, i u kasnijem peri-
odu, zive na tlu i u drustvu Bosne i Hercego-
vine, sve do danas, ¢ineci u svijetu rijedak pri-
mjer uspjesnog multireligijskog, multikultur-
nog i multietni¢kog drustva.

Sa tog aspekta, sasvim je nevazno koja je od
te tri religije starija ili mlada, izvornija ili ma-
nje izvorna, jaca ili slabija, odnosno koja ima
vi$e ili manje sljedbenika u pojedinim historij-
skim razdobljima. Bitno je da svaka od tih re-
ligija snazno obiljezava izgled i razvoj specifi-
¢nog bosanskog drustva ve¢ vise stoljeca i da je
danasnje drustvo u svakom kutku Bosne i Her-
cegovine nezamislivo bez njihovih duhovnih i
tradicijskih vrijednosti.

Za ovu priliku navodimo samo neke kara-
kteristike tih religija:

BOSANSKA CRKVA jo§ od XII stoljeca je
najvaznija religija prakticno u cijeloj srednjo-
vjekovnoj Bosanskoj drzavi. Njoj pripada ban-
ska, a kasnije kraljevska dinastija Kotromani-
¢a, vecina plemstva i naroda. Tesko stradanje
dozivljava sredinom XV stoljeca Sirenjem ka-
tolicanstva. U narednim stolje¢ima nestaju i
posljednji njeni pripadnici, a neki vjerski ele-
menti Srkve bosanske sacuvani su kroz simbi-
ozu i sinkretizam sa drugim religijama (naro-
¢ito islamom kod Bosnjaka);

KATOLICANSTVO se na tlu Bosne i Herce-
govine Siri postepeno kroz cijeli razvijeni sre-
dnji vijek. Isprva sporo, zbog vrlo jake Bosan-
ske crkve, ali uporni rad franjevaca i nastojanja
Rima i Ugarske, dovode do prevage katoli¢an-
stva pred sami dolazak Turske u Bosnu 1463.
godine. Ono se do dolaska Austro-Ugarske
razvija pod specificnim uslovima (na prelazu

XVII/XVIII stoljeca se znacajno iseljava kato-
licko stanovnis$tvo na sjever, a krajem XVIII i
tokom XIX stoljeca opet, naseljava iz Dalmaci-
je i Zapadne Hercegovine), a iza 1878. godine,
dobija novi zamah (doseljavanjem katolika ra-
znih naroda). Tokom XX stoljeca se razvija su-
kladno op¢im historijskim uvjetima obje jugo-
slovenske drzave kao i druge religije.

PRAVOSLAVLJE u Bosnu i Hercegovinu
dolazi iz Vizantije preko srednjovjekovne Sr-
pske drzave. Zato u srednjem vijeku zahva-
ta samo njene krajnje isto¢ne dijelove (okoli-
na Trebinja, gornje Podrinje). Turskim osvaja-
njem srednjovjekovne Bosne i pravoslavlje se,
krajem XV i tokom XVT stoljeca, $iri na veci
njen dio. Sire ga stocari Vlasi, koji su nesto ra-
nije primili pravoslavlje, a koje Turci pomjera-
ju sa svojim granicama. Tokom XVII stoljeca
Vlasi nestaju, a u drugoj polovini XVIII i to-
kom XIX stoljeca se na pusta zemljista, u zna-
¢ajnom dijelu Bosne i Hercegovine, naseljava
kao kmetovsko, pravoslavno stanovnistvo sa
jugoistoka (Sandzak, Crna Gora, Isto¢na Her-
cegovina).

IsLaMm se u dijelovima srednjovjekovne
Bosne sporadi¢no pojavljuje jos u XII/XIII sto-
ljecu, ali sustinski se pojavljuje dolaskom Tu-
raka. U drugoj polovini XV i tokom XVT sto-
lje¢a se odigrava masovan prelazak na islam,
uglavnom autohtonog srednjovjekovnog sta-
novnistva na tlu Bosne i Hercegovine. Tokom
XVII/XVIII stoljece u Bosni zivi pretezno mu-
slimansko stanovnistvo, ¢iji se udio u uku-
pnom stanovnistvu u XIX stoljecu smanjuje
masovnim doseljavanjem pravoslavnog i ka-
tolickog. Muslimansko stanovnistvo je takode
izlozeno ratnim stradanjima, gladi i epidemija-
ma od 1683. godine do kraja osmanske uprave
i nije znacajno povecano niti doseljavanjima sa
sjevera (Madarske, Slavonije) i Srbije. Tokom
Austrougarske uprave je odseljavalo u Tursku.
Muslimani su kao pripadnici islama, tokom
XX stoljeca, usljed nepovoljnih op¢ih historij-
skih prilika, imali slozen razvoj .

JEVREJSKA religija se u Bosni i Hercegovi-
ni javlja u XVI stoljecu kada se u Tursku nase-

ljavaju protjerani Jevreji iz Spanije tzv. Sefardi.
Brzo se uklapaju u ve¢ multireligijsko i mul-
tikulturno bosansko drustvo. Za vrijeme Au-
strougarske se iz srednje Evrope naseljavaju Je-
vreji tzv. ASkenazi. Tokom Drugog svjetskog
rata su izloZeni velikom stradanju, tako da ih
je danas vrlo malo.

Multireligijska tradicija u Gracanici i
okolini

Kao multireligijska i multikulturna sredi-
na, Gracanica i njena okolina u tom pogledu
dijeli sudbinu Bosne i Hercegovine. Kao $to je
Sarajevo stolje¢ima klasi¢ni primjer tolerancije
i suzivota raznih zajednica, mozemo slobodno
to reci i za grad Gracanicu i njenu okolinu.

Gracanica je tipicna sredina bosanskog
drustva, u kojoj vidimo stoljetni suzivot i to-
leranciju svih religijskih zajednica karakteristi-
¢nih za cijelu Bosnu i Hercegovinu. I ne samo
da je to odlika Gracanice i okoline u historiji,
ve¢ to vidimo i u suvremeno doba, u vrijeme
najstrasnijih razaranja zajednickog Zivota, ka-
kvo je bilo u zadnjem ratu. Osvrnimo se samo
nakratko na multireligijsku tradiciju Gracani-
ce i njene okoline, kroz postojanje i razvoj na-
vedenih religija na ovom prostoru.

BOSANSKA CRKVA i njeni brojni pripa-
dnici su dokumentovano prisutni na podrucju
srednjovjekovne oblast Usora, a koja je zahva-
tala i Gracanicu i okolinu, jo$ od pocetka XIII
stolje¢a. U XV stoljecu je i obliznji srednjovje-
kovni grad-utvrda Sokol, prema o¢uvanim do-
kumentima u posjedu bosanskih vladara Ko-
tromanica, koji su starinom pripadnici bosan-
ske crkve. I danas se o okolini (Babi¢i, Skahovi-
ca, Sokol, Piskavica, Brijesnica, Lukavica, Ski-
povac, brojni lokaliteti na Ozrenu) nalaze ste¢-
ci, nadgrobni spomenici pripadnika te vjere.
Nepoznato je dali su nestali u vrijeme dola-
ska turske uprave u ove krajeve 1520. godine
u procesu masovnog prelaska autohtonog bo-
sanskog stanovni$tva na islam ili su njihovi za-
dnji pripadnici postojali jos neko vrijeme.

KATOLICANSTVO i njegovi pripadnici su
najvjerovatnije postojali krajem srednjeg vije-

ka u $iroj okolini Gracanice. Tome ide u prilog
i postojanje franjevackih samostana u Te$nju
i Tuzli. Organizovane manje zajednice katoli-
ka, vjerovatno sa crkvama, postoje u Gracanici
i Miric¢ini tokom XVII stoljeca. Iz okoline Gra-
¢anice, tj. doline Sprece, katolicko stanovni$tvo
odseljava se ka sjeveru na prelazu XVII u XVI-
II stoljece. Ponovno se katolicko stanovnistvo
u Gracanici i okolini javlja za vrijeme Austrou-
garske uprave, iza 1878. godine, a danasnju cr-
kvu podizu pocetkom XX stoljeca.

PRAVOSLAVLJE nije dokumentovano po-
stojalo u $iroj okolini Gracanice u srednjem
vijeku. Vlasko stocarsko stanovnistvo, koje je
pretezno primilo pravoslavlje (u Sandzaku, Cr-
noj Gori, Kosovu) Turci, $irenjem svog carstva
naseljavaju u novoosvojene krajeve Bosne kao
granicare. Tako krajem XV stolje¢a neka nji-
hova plemena naseljavaju na Ozren (gdje kra-
jem XVI stoljeca grade crkvu-manastir) a po-
¢etkom X VI stoljeca i u nahiju Sokol oko Gra-
¢anice. Gubljenjem privilegija, Vlasi u XVI/
XVII stolje¢u nestaju (odlazak dalje za grani-
com, prelazak na islam). Novo brojno pravo-
slavno stanovni$tvo na Ozren i okolinu Gra-
¢anice se naseljava iz istih planinskih kraje-
va sa jugoistoka u drugoj polovini XVIII i to-
kom XIX stolje¢a. Obnavlja se manastir Ozren
i pred sam kraj turske vlasti grade i crkvu u
Gracdanici (stara u Varosi).

IsLAM se vjerovatno javlja u $iroj okolini
Gracanice u XII/XVIII stoljecu (Kalesija, Posa-
vina) i pri turskom osvajanju srednjovjekovne
Bosanske drzave 1463. i 1464. godine, a Srebre-
nicke banovine (sa srednjevjekovnim gradovi-
ma Srebrenik i Soko) iza 1520. godine. Tada se
uspostavlja turska uprava i zapocinje snazan
proces islamizacije koji ve¢ 1548. godine za-
hvata veci dio stanovni$tva Gracanice i okoli-
ne (prije 1533. i 1548. godine postoje dzamije
u Sokolu i Gracanici). Ve¢ krajem X VI stolje¢a
na Sirem prostoru Gracanice je pretezno mu-
slimansko stanovnistvo (1600. godine je Gra-
¢anica znacajan grad, sa osam dzamija i mes-
dzida). Od 1697. godine, pa kroz cijelo XVIII
stoljece muslimansko stanovnistvo je izlozeno

velikim stradanjima (ratovi, gladi, epidemije).
Postepeno se oporavlja kao zajednica (doselja-
va se i brojno stanovnistvo iz Madarske, Slavo-
nije, Srbije i sa planinskog juga), tako da au-
strougarski period doc¢ekuje kao najrazvijenija
na ovom podrudju (prije 1878. godine Graca-
nica ima 11 dZzamija i 2 medrese-vise islamske
skole, kao i vise dzamija po okolnim selima:
Sokol, Dzakule, Orahovica, Cekaniéi, Brijesni-
ca, Klokotnica, 2 u Lukavici, 2 u Sjenini,...).

JEVREJSTVO u Gracanicu donose Sefardi
krajem turske uprave. Vrlo dobro se uklapa-
ju u gracanicku sredinu i bave se trgovinom.
Ubrzo, krajem XIX stoljeca, grade i svoj hram
u Donjoj Carsiji. On je srusen u Drugom svjet-
skom ratu (Gracanlije i danas to mjesto nazi-
vaju Havriste) a jevrejska zajednica Gracanice
dozivljava stradanje. Preostali jevreji se poste-
peno raseljavaju, a posljednji u Gracanici umi-
re 1980. godine.

OSTALA VJEROVAN]JA. Staroslavenska vje-
rovanja koja su u Bosni i Hercegovini posto-
jala jos prije prihvatanja monoteistickih religi-
ja ostavila su traga u narodnoj tradiciji, naro-
¢ito kroz simbiozu i sinkretizam. U Gracani-
ci i okolini su o¢uvana kroz toponime (voda
Perun na Ozrenu i drevni cvijet sabljica-peru-
nika na greblju uz staru dzamiju u Sokolu, po
staroslavenskom bogu groma, lokalitet Trzna u
Sokolu, po vjerskom obredu) ili kultove. Tako
je i danas kod Gracanlija vrlo prisutno posto-
vanje drveta lipe, kao svetog i oduvijek najra-
sprostranjenijeg drveta u gradu, a nadaleko je
poznata stara lipa neposredno pored glavne
dzamije. Zabiljezena je krajem XIX stolje¢a u
Gracanici i simbioza staroslavenskog Zrtvova-
nja zivotinja pod lipom i islamskog kurbana.
Do nedavno je bio prisutan i kult vrhova, kroz
molitve, a kasnije dove za kiSu na brojnim ista-
knutim vrhovima i brdima.

Multireligijsko drustvo u Gracanici
danas

I u suvremeno doba (zadnje stoljece) Gra-
¢anica je tipican primjer multireligijskog, mul-
tikulturnog i multietnickog drustva, obiljezenog

tolerancijom i suZivotom razlicitih zajednica na
“bosanski nacin”. Kao $to i danas u Sarajevu, gla-
vnom gradu Bosne i Hercegovine, simboli gla-
vnih monoteistickih religija: dZamije, crkve i si-
nagoge, postoje i Zive na malom prostoru i ¢ine
ga na neki nacin multireligijskim sredi$tem mo-
dernog evropskog drustva, tako nesto slicno
imamo i u Gracanici. Naime, jo$ poc¢etkom XX
stoljeca u sredi$u Gracanice se na malom rasto-
janju nalaze: Havra (jevrejski hram), glavna dza-
mija, pravoslavna i katolicka crkva.

Tako je Gracanica, kao i cijela Bosna i Her-
cegovina, od 1992. do 1995. godine, bila izlo-
Zena straSnom ratu s jo$ strasnijim razaranji-
ma, hiljadama prognanika, problemu prezi-
vljavanja, Gracanica, njeno drustvo i gracani-
¢ki stoljetni duh tolerancije i suzivota medu ra-
zli¢itim zajednicama, su izdrzali odgovornost
historijskog trenutka, te nije bilo nikakvih tr-
venja medu zajednicama. Tokom rata grada-
ni i zajednice Gracanice, su bez obzira na reli-
gijsku, etnicku i drugu pripadnost, izdrzali sve
ratne nedace i nadvladali njegove posljedice.

Brojne su cinjenice koje govore o navede-
noj toleranciji i suzivotu u gracanickoj drus-
tvenoj sredini. Tokom zadnjeg rata, za razli-
ku od nekih dijelova Bosne i Hercegovine, nije
bilo niti jednog primjera ratnih zlocina, zlo¢i-
na protiv humanosti ili genocida u Gracanici.
Cijelo vrijeme rata su normalno djelovale i po-
magale svim gradanima bez razlike na pripa-
dnost, humanitarne organizacije: Merhamet,
Caritas, Dobrotvor i druge. Najvazniji je do-
kaz svakako ¢injenica da su cijeli rat netaknu-
ti “prezivjeli” i glavni simboli islama, katoli¢an-
stva i pravoslavlja u Gracanici: glavna dzamija,
te katolicka i pravoslavna crkva — smjesteni u
samom srediStu grada, na medusobnoj udalje-
nosti od samo par stotina metara. Slijedom sto-
ljetne tradicije tolerancije medu razlic¢itim reli-
gijskim, etni¢kim i kulturnim zajednicama i je-
dinstvenog duha suzivota, sigurno je da ¢eiu
budu¢im vremenima: kupole, munare i tornje-
vi, ezani i zvona, u Gracanici Ciniti osnovne vri-
jednosti demokratskog i modernog bosanskog
drustva.



